
Авлигатай тэмцэх газар ээлжит 
хэвлэлийн бага хурлыг 2014 
оны 11 дүгээр сарын 4-ний өдөр 
зохион байгуулав. Энэ удаагийн 
хэвлэлийн бага хурлыг Нийслэлийн 
Прокурорын газартай хамтран хийлээ. 

Хэвлэлийн бага хуралд Авлигатай 
тэмцэх газрын Мөрдөн шалгах 
хэлтсийн дарга, эрхэлсэн комиссар 
Ө.Энхтөр, Мөрдөн байцаах албаны 
дарга, ахлах комиссар Э.Амарбат, 
Нийслэлийн Прокурорын газрын 
Мөрдөн байцаах ажиллагаанд 
хяналт тавих хэлтсийн прокурор 
Ш.Баярбилэг нар оролцсон юм. 

“Нүүрс” хөтөлбөрийг хэрэгжүүлэх 
явцад их хэмжээний мөнгө завшсан байж 

Авлигатай тэмцэх газар, Нийслэлийн 
Прокурорын газар хамтран мэдээлэл хийв

болзошгүй хэрэгт холбогдон шалгагдаж 
байгаа хүмүүсийн эрүүл мэнд болон уг 
хэргийн талаар үнэн бодит мэдээллийг 
олон нийтэд өгөх үүднээс уг хэвлэлийн 
бага хурлыг зохион байгуулав.

“Авлига үндэсний 
аюулгүй байдалд 

нөлөөлөх нь” сэдэвт  
онол практикийн бага 

хурал боллоо
Улсын Их Хурлын Аюулгүй 
байдал, гадаад бодлогын 

байнгын хороо, Авлигатай 
тэмцэх газар, Эмэгтэй удирдагч 

сан, АНУ-ын Азийн сан 
хамтран “Авлига үндэсний 

аюулгүй байдалд нөлөөлөх нь” 
сэдэвт онол практикийн бага 

хурлыг Төрийн ордонд зохион 
байгуулав.

Хуралд УИХ-ын дэд дарга 
Л.Цог, УИХ-ын Аюулгүй байдал, 

гадаад бодлогын байнгын 
хорооны дарга Ц.Оюунбаатар, 

УИХ-ын Хууль зүйн байнгын 
хорооны дарга Д.Ганбат, 

Авлигатай тэмцэх газрын Мөрдөн 
байцаах албаны дарга, ахлах 
комиссар Э.Амарбат, АНУ-ын 

Азийн сангийн Суурин төлөөлөгч 
Мелони Линдберг, мөн төрийн 

болон төрийн бус байгууллагын 
төлөөллүүд оролцож, авлигаас 
урьдчилан сэргийлэх үр дүнтэй 

арга замыг тодорхойлж, цаашид 
хэрэгжүүлэх төлөвлөгөө 

боловсруулахад тулгарч буй 
саад бэрхшээлийг хөндөн 

хэлэлцлээ.
УИХ-ын Аюулгүй байдал, 

гадаад бодлогын байнгын 
хорооны дарга Ц.Оюунбаатар 

“Авлигатай тэмцэх замаар 
үндэсний аюулгүй байдлыг 

бэхжүүлэх нь” сэдвээр тавьсан 
илтгэлдээ Шилэн дансны тухай 

хууль авлигатай тэмцэхэд 
ихээхэн үр дүн өгнө гэдэгт 

найдаж буйгаа онцолж, улс 
төрийн намуудын сонгуульд 

зарцуулж буй хөрөнгийн  
зардалд хийсэн судалгааны дүнг 

танилцуулав. 2012 онд намууд 
УИХ-ын сонгуульд зарцуулсан 
хөрөнгийн хэмжээ өмнөх 2008 

онтой харьцуулахад 4 дахин 
нэмэгджээ.

Төгсгөл нь II нүүрт

Авлигатай тэмцэх 
газрын Хяналт шалгалт, 

дүн шинжилгээний хэлтсийн 
дарга, эрхэлсэн комиссар 

Ж.Батсайхантай ярилцлаа. 

-АТГ байгуулагдан ажиллаж 
эхэлснээр төрийн албан хаагчдын 
олсон орлого, хураасан хөрөнгийг 
бүртгэж авдаг, олон нийтэд 
мэдээлдэг боллоо. Урьд өмнө нь 
хийж байгаагүй энэ ажлыг улсын 
хэмжээнд бүхэл бүтэн тогтолцоо 
болгож чаджээ. Зөвхөн хөрөнгө, 
орлого гэлтгүй хувийн ашиг 
сонирхлыг нь ч хүртэл хянадаг 
болоод байна. Яг энэ чиглэлийн 
ажлын онцлогийг Та юу гэж үздэг вэ?  

-Монгол Улс 2000 он гараад авлигын 
эсрэг бодлогоо шинэчилж, оновчтой, 
шуурхай явуулж, хэрэгжүүлэхийн 
тулд авлигатай тэмцэх хүчирхэг 
байгууллагыг байгуулан хууль эрх зүйн 
зохицуулалтыг бий болгосон. Хүчирхэг 
гэдгийг зөвөөр ойлгоорой. Багагүй 
эрх хэмжээтэй энэ байгууллагаас авч 
хэрэгжүүлсэн олон ажлын нэг нь албан 
тушаалтны хувийн ашиг сонирхол, 
хөрөнгө, орлогын мэдүүлэг гаргах 
үүргийг хуульд нийцүүлэн хэрэгжүүлдэг 
болгосон явдал юм. Энэ нь нийтийн 
болоод төрийн албан тушаалтны ил 

тод байх, цаашлаад олон нийтийн итгэл 
даах байдлыг өндөржүүлдэг, шударга 
байлгахад чиглэгддэг ач холбогдолтой. 

Онцлог гэвэл, хувь хүний үндсэн 
эрхээр хамгаалагдсан хувийн 
мэдээллүүдийг өөрөөр нь бичүүлэн 
баталгаажуулж бүртгэдэг ажил. Хувийн 
амьдрал, гэр бүл, хүсэл сонирхлыг 
илэрхийлсэн, өмчлөл, эзэмшлийн 
нарийн ширийнийг тогтоож болохуйц, 
цаашлаад “ямар нэг тохиолдолд” өөрт 
нь ашигтай, эсвэл өөрийнх нь эсрэг 
баримт сэлт ч болж мэдэх энэ мэдүүлгийг 
үнэн зөв гаргуулж хэвшүүлсэн явдал 
юм. Энэ ажлыг төрийн албаны нэр 
төр, Монгол хүний сэтгэхүйн онцлогт 
тохируулан зохион байгуулбал үр дүн 
сайтай. Үүрэг албадлага ч биш, эсвэл 
өөрт нь хэрэг болно гэх ятгалга ч биш, 
аль нэг тал рүү туйлшралгүйгээр л 
зохион байгуулах ёстой юм билээ.

Төгсгөл нь III нүүрт

Ж.БАТСАЙХАН: АВЛИГАД ӨРТӨХ 
ЭРСДЭЛТЭЙ АЛБАН ТУШААЛТНУУД 
ХӨРӨНГӨ, ОРЛОГЫН МЭДҮҮЛЭГ ГАРГАНА

ШИНЭ ХУУДАС

“Авлига үндэсний 
аюулгүй байдалд 

нөлөөлөх нь” сэдэвт  
онол практикийн бага 

хурал боллоо

Төгсгөл. Түрүүч нь I  нүүрт

Авлигатай тэмцэх газрын Урьдчилан 
сэргийлэх, соён гэгээрүүлэх хэлтсийн 
дарга, эрхэлсэн комиссар Б.Бат-Отгоны 
хийсэн мэдээллээр Авлигатай тэмцэх 
газар өнгөрсөн 2012, 2013 онд эрүүгийн 
351 хэрэг шалгасан бөгөөд давхардсан 
тоогоор 693 хүн хэрэгт холбогджээ. 
Эдгээрээс 372 нь төрийн захиргаа, 
үйлчилгээний тусгай албан тушаалтан 
байсан аж. Мөн Авлигатай тэмцэх газар 
сүүлийн хоёр жилд 123 тэрбум төгрөгийн 
хохирол илрүүлсэн бөгөөд 9,4 тэрбум 
төгрөгийг нөхөн төлүүлжээ. Энэ нь 
2010, 2011 онтой харьцуулахад 9 дахин 
нэмэгдсэн үзүүлэлт юм. Хурлын үеэр 
тус байгууллагаас Авлигын эсрэг хууль  
болон Гэмт хэргээс урьдчилан сэргийлэх 
тухай хуульд нэмэлт, өөрчлөлт оруулах, 
Авлигын эсрэг үндэсний стратегид 
хурлаас гарсан зөвлөмжүүдийг тусгах 
зэрэг санал гаргалаа. Хуралд оролцогчид 
авлигаас урьдчилан сэргийлэх, соён 
гэгээрүүлэх ажлыг эрчимжүүлэх, УИХ-
аар хэлэлцэж буй хуулийн төслүүдэд 
авлигатай холбоотой эрсдэлд үнэлгээ 
хийх, авлигатай тэмцэх чиглэлээр 
стратегийн хөтөлбөр боловсруулах зэрэг 
олон чухал санал дэвшүүлэв.

“Нээлттэй Улаанбаатар-2014” 
авлигын эсрэг олон улсын 
форум зохион байгуулав

Нийслэлийн Засаг даргын санаачилгаар нийслэлийн Засаг даргын Тамгын 
газар, Бүгд найрамдахчуудын олон улсын хүрээлэнтэй хамтран Авлигатай тэмцэх 
газрын дэмжлэгтэйгээр “Нээлттэй Улаанбаатар-2014” авлигын эсрэг олон улсын 
форумыг Улаанбаатар хотноо анх удаа зохион байгууллаа. Тус форумд УИХ, 
Засгийн газрын гишүүд, Монгол Улсын Ерөнхийлөгчийн зөвлөх, нийслэл, дүүрэг, 
зарим аймгийн удирдлагууд, нийслэлийн харъяа агентлаг, иргэний нийгмийн 
байгууллагууд, гадаадын 17 орны 42 олон улсын байгууллагын зэрэг нийт 258 
төлөөлөгч оролцов.

Авлигын эсрэг олон улсын форумын нээлт дээр Авлигатай тэмцэх газрын 
дарга, тэргүүн комиссар Н.Ганболд хэлсэн үгэндээ “Авлигатай тэмцэх газар 
бурууд хатуу, зөвд зөөлөн хандах бөгөөд төрийн албыг цэвэр, шударга байлгахын 
төлөө аливаа санал, санаачилгыг дэмжин ажиллах болно” гэж онцлон тэмдэглэв. 
Түүнчлэн нийслэлийн Засаг дарга бөгөөд Улаанбаатар хотын захирагч Э.Бат-Үүл 
хэлсэн үгэндээ “Авлига гэдэг зүйл манай улсын тусгаар тогтнолд заналхийлж 
байгаа хамгийн аймшигтай зүйл болоод байна. Тиймээс авлигын эсрэг  та бид 
нэг сэтгэлээр хамтран тэмцэж, энэ форумаар чин сэтгэлээсээ ярилцаж, туршлага 
мэдлэгээ хуваалцахыг хүсч байна. Авлигын эсрэг тэмцэж байгаа хүн бүхнийг би эх 
орныхоо тусгаар тогтнол, хөгжил дэвшлийн төлөө, гэр бүл, үр хүүхдийнхээ сайн 
сайхны төлөө тэмцэж байна гэж хэлмээр байна” хэмээн онцоллоо. Мөн Дэлхийн 
банкны судалгаагаар нийслэлийн нутаг дэвсгэрт 2003-2012 оны хооронд олгосон 
газруудыг газрын дуудлага худалдаагаар худалдсан бол 2012 оны нийслэлийн 
төсвийг 35 дахин нэмэгдүүлсэнтэй тэнцэх хэмжээний орлогыг олох байсан нь 
авлига гэдэг зүйл эдийн засагт ч ямар их сөрөг нөлөө үзүүлж буйг харуулж байна 
гэсэн юм.

“Нээлттэй Улаанбаатар-2014” авлигын эсрэг олон улсын форумд нийслэлийн 
Засаг даргын урилгаар Станфордын их сургуулийн профессор Ларри Даймонд 
оролцож “Авлигад хяналт тавих-Институцийн шинэчлэл ба иргэний нийгмийн 
дайчилгаа” сэдвээр илтгэл тавьж хэлэлцүүллээ. Тус форумаас “Авлигын эсрэг 
Улаанбаатар” тунхаглалыг гаргасан юм.

Авлигатай тэмцэх газраас жил 
бүрийн арванхоёрдугаар сарын 9-ний 
өдөр буюу НҮБ-аас тунхагласан Авлигын 
эсрэг олон улсын өдрийг угтан “Авлига, 
ашиг сонирхлын зөрчлөөс урьдчилан 
сэргийлэх арга зам” сэдэвт илтгэлийн 
уралдааныг нийгмийн ухаан, техник, 
эдийн засаг, санхүү, удирдлага, анагаах 
ухааны чиглэлээр суралцаж буй 
оюутнуудын дунд зарлав. 

“Шударга нийгмийн төлөө хамтдаа” 
аяны хүрээнд авлига, ашиг сонирхлын 
зөрчлийн талаарх оюутнуудын мэдлэгийг 
дээшлүүлж, тэдний шинэлэг санааг 
түгээх, хамтын ажиллагааг дэмжих 
зорилготой энэхүү уралдаанд ирүүлсэн 
шилдэг илтгэлүүдийг хэлэлцүүлэх эрдэм 
шинжилгээний бага хурлыг зохион 
байгуулна. 

Илтгэлийн уралдааны талаарх 
дэлгэрэнгүй мэдээллийг 89000811, 
88112812 дугаарын утсаар лавлаж болох 
юм байна. 

Оюутнуудын дунд 
илтгэлийн уралдаан зарлав



Түрүүч нь I нүүрт

-Сонирхлын зөрчлийн тухай 
хууль хэ рэг жиж эхэлснээр төрийн 
алба хашихад хэ цүү болж байна, 
байнгын дарамт шахалт, хяналт 
ихтэй болсон гэх талаар яриа нэлээд 
гарч байгаа. Та үүнд ямар хариулт 
өгөх вэ?

-Тийм ойлголт, яриа бий. Гэвч 
бид нийгмээ харах хэрэгтэй. Иргэдээ 
ялгаварладаггүй, тэгш шударга 
үйлчилдэг, авлигагүй нийгэмд бол 
дарамт гэж нэрлээд байгаа энэ 
төрлийн хяналт бага, магадгүй байхгүй 
ч байж болно. Гэхдээ үүнийг албан 
тушаалтнууд нэг зүйл тэй адилтган 
хүлээн авч ойлгох хэрэгтэй. Аль ч төрд 
иргэд, аж ахуйн нэгж нь татвар төлдөг, 
түүнийгээ зарим нь дарамт, зарим нь 
бахархал, баталгаа гэж ойлгодог ч бүгд 
л биелүүлэхээс өөр аргагүй байдаг шүү 
дээ. Үүнтэй л адил үүрэг талаас нь харж 
болох юм. Нөгөө талаас сонирхлын 
зөрчлийн хуулийн үйлчлэлд хамаарах 
этгээд, мэдүү лэг гаргах зайлшгүй 
шаардлагатай хүмүүсийн хамрах 
хүрээтэй холбоотойгоор АТГ тодорхой 
санал, санаачилга гарган ажиллаж 
байна. 

-Би энэ талаар асууя гэж бодож 
байлаа. Одоогоор хэчнээн төрийн 
албан хаагч мэдүүлэг гаргаж байгаа 
вэ? 

-Одоогийн байдлаар 50000 гаруй 
албан тушаалтан мэдүүлэг гаргаж 
байгаа. Үүнийг цөөлж 30000 орчим 
хүн гаргадаг байхаар болгоно. Өөрөөр 
хэлбэл, ямар албан тушаал дээр эрх 
мэдлээ худалдах, худалдагдаж болох 
эрсдэл өндөр байна, түүн дээр ажиллаж 
байгаа хүмүүсээс л мэдүүлэг авна.

-Хувийн ашиг сонирхлын болон 
хө рөн   гө орлогын мэдүүлэг гаргах 
албан ту шаалтнууд хэт олон, зарим 
шаард ла гагүй албан хаагчид хөрөнгө, 
ор ло гоо мэдүүлдэг талаар шүүмжлэл 
гар даг. Тэдгээрийг цэгцлэх, цөөлөх 
ажил хий гээд эхэлсэн гэж ойлгож 
болох нь ээ? 

-Тэгж ойлгож болно. Хувийн ашиг 
сонирх лын болон хөрөнгө орлогын 
мэдүүлэг гаргах албан тушаалтнуудыг 
хуулийн үйлчлэлээр нь авч үзэж байгаа. 
Манай газраас хийсэн олон төрлийн 
судалгаа, түүний дотор авлигад өртөх 
эрсдэл бүхий байгууллага, албан ту-
шаа лын судалгаанд үндэслэн мэдүүлэг 
гар - гах хүмүүсийн тоог цөөлөх 

Ж.БАТСАЙХАН: АВЛИГАД ӨРТӨХ 
ЭРСДЭЛТЭЙ АЛБАН ТУШААЛТНУУД 

ХӨРӨНГӨ, ОРЛОГЫН МЭДҮҮЛЭГ ГАРГАНА

санаачилга явж байна. УИХ-ын Хууль 
зүйн байнгын хо роонд уг асуудлыг 
шийдвэрлүүлэх талаар хандана. 
Шүүмжлэл, саналыг хүлээн авч ойрын 
хугацаанд шийдвэрлүүлснээр мэдүүлэг 
гаргагчдын тоо бараг 20 шахам мянгаар 
цөөрөх юм. 

-Төрийн албанд томилогдож 
байгаа хү  нээс урьдчилсан мэдүүлэг 
авч, АТГ хянадаг. Энэ нь ямар 
учиртай вэ? 

-Хувийн ашиг сонирхол талаасаа 
энэ то мил гооны цаана хэн байна 
вэ гэдгийг ерөнхий байдлаар хянаж 
байгаа хэрэг л дээ. Төр, нийтийн алба 
хэнээр ямар эрх хэмжээтэйгээр алба 
хашуулах вэ, томилохдоо сонирхлын 
зөрчил яавал үүсгэхгүй байх вэ гэдгээ 
манай байгууллагатай хамтран шийдэж 
байна гэсэн үг. Олон улсын жишиг ч 
ийм хандлагатай байдаг. Урьдчилсан 
мэдүүлгийг өөрөөр нь гаргуулах 
өөр хэрэг, үүний цаана төрийн ашиг 
сонирхлоос өөр ямар нэг сонирхол 
шургалж болзошгүй нөхцөл байдлын 
эсрэг авч байгаа арга хэрэгсэл юм. 
Дээр нь хуулийн маш том онцлогоор 
энэ асуудал дамждаг. Хуульд олон 
нийтийн зүгээс юу гэж үзэж байна вэ 
гэдгийг анхаарч сонирхлын зөрчлийг 
тогтоож байхаар заагдсан. Өөрөөр 

хэлбэл, сонирхлын зөрчилтэй гэж олон 
нийт үзэж байвал тэр нь уг нөхцөл 
байдал үүссэн гэдгийг харуулж байдагт 
илүүтэй анхаарах ёстой юм. Иргэд 
олон нийт хардах эрхтэй гэж ярьдаг 
даа. Хардуулах шалтгаан гарган гарган, 
хардлага дунд албан тушаалд зүтгээд 
юм уу, зүтгүүлээд байх нь нийгмийн 
олонхид таалагддаггүй шүү дээ. Ийм 
тохиолдлыг л хууль санаачлагч, 
тогтоогчид тооцсон байх.

-Шинээр төрийн албанд 
томилогдох хүний урьдчилсан 
мэдүүлгийг АТГ хя наж байгаа нь 
төрийн албаны то милгоонд орол  цож 
байгаа гэж шүүм жилдэг. Үүнд ямар 
тайлбар хэлэх вэ?

-Төрийн албаны томилгоонд 
зохих хэм жээнд оролцдог хууль 
манайд мөрдөгдөж бай на. Бид үүнийг 
хэрэгжүүлэхгүй бол нөгөө төрийн 
албаны сонгон шалгаруулалт шиг 
хэрэгждэг, хэрэгждэггүйгээрээ дуу-
дуул на. Хуульд заасан, заагаагүй олон 
ашиг сонирхол бий. Нэгэн улс төрчийн 
тодорхойлсноор төрийн, дараа нь на-
мын, тойрон хүрээлэгчдийн, өөрийн, за 
тэгээд бусад гэх мэт. Энд зөв хөн ний -
тийн эрх ашиг, сонирхол болоод томи-
лох, томилуулах этгээдүүдийн хувийн 
со нирхлын асуудлууд л яригдана. АТГ-
аар хянуулаагүй бол хууль зөрчсөн гэ-
дэг асуудал хэзээд байх болно. АТГ 
дуртай даа ч юм уу, хамаг юм руу ороод 
байдаг асуудал биш. Энд тайлбар 
байхгүй. 

-Төрийн албан хаагчид 
мэдүүлгээс гад на “мэдэгдэл”, 
“тайлбар” гэдэг зүйл гар га даг 
болсон. Ер нь ийм мэдэгдэл, тайлбар 
гаргах нь тухайн төрийн албан 
хаагчийг ашиг сонирхлын зөрчилд 
орохоос хамгаалж чадах уу?  

-Аливаа албан тушаалтан нээлттэй, 
ил тод байж, ажлаа шударга явуулж 
бай вал иргэдийн итгэл даах байдал 
сайжирна. 

Төгсгөл нь V нүүрт

Авлигатай тэмцэх газраас жил 
бүрийн 12 дугаар сарын 9-ний өдөр 
буюу НҮБ-аас тунхагласан Авлигын 
эсрэг олон улсын өдрийг угтан улсын 
хэмжээнд нийт төрийн байгууллага 
болон төрийн өмчит хуулийн этгээд, 
хувийн хэвшил, иргэний нийгмийн 
байгууллагуудын дунд “Авлигаас ангид, 
сайн засаглалын сайн санаачилга-2014” 
уралдааныг зарлав. 

Хээл хахууль, хүнд суртлаас ангид 
үйлчилгээг иргэд, олон нийтэд хүргэж 
байгаа, сайн засаглалыг салбар бүртээ, 
байгууллагын дотооддоо нэвтрүүлж 
байгаа тэргүүний арга туршлага, 
санаачилгыг улс орны хэмжээнд түгээн 
дэлгэрүүлэх, олон нийтэд мэдээлэх, 
тэдгээрийг урамшуулах, бусад төрийн 
байгууллага болон төрийн өмчит 
хуулийн этгээд, хувийн хэвшил, 

Авлигатай тэмцэх газраас зохион 
байгуулж буй “Мэдүүлгийг бүртгэх, 
хянах, хадгалах эрх бүхий албан 
тушаалтныг чадавхижуулах нь” сэдэвт 
сургалтыг энэ удаад сарын 30-31-
ний өдрүүдэд Дархан-Уул аймагт 
зохион байгууллаа. Төвийн бүсчилсэн 
сургалтад Булган, Дархан-Уул, Орхон, 
Сэлэнгэ, Төв аймгийн сумдын ИТХ-
ын ажлын алба, Засаг даргын Тамгын 
газар болон Засаг даргын дэргэдэх 
агентлагуудын мэдүүлгийг бүртгэх, 
хянах, хадгалах эрх бүхий 181 албан 
тушаалтан оролцов. 

Сургалтаар эрх бүхий албан 
тушаалтнуудад авлига, ашиг сонирхлын 
зөрчлийн эсрэг хууль тогтоомж болон 
холбогдох журмыг таниулж, хувийн ашиг 
сонирхлын мэдүүлэг болон хөрөнгө, 
орлогын мэдүүлгийн програм хангамж, 
бүрдүүлэлтийн үйл ажиллагааны 
талаар заавар зөвлөгөө, арга зүйн 
зөвлөмж өгсний зэрэгцээ авлигаас 

Авлигатай тэмцэх газар нийслэлийн 
Баянгол, Сонгинохайрхан, Хан-Уул 
дүүргийн Засаг даргын Тамгын газар 
болон бусад төрийн байгууллагуудад 
ажиллав. 

Авлига, ашиг сонирхлын зөрчлийн 
эсрэг хууль тогтоомжийн хэрэгжилтийг 
хангуулах зорилгоор хийж буй энэхүү 
төлөвлөгөөт ажлын хүрээнд Баянгол, 
Сонгинохайрхан, Хан-Уул дүүргийн 
Засаг дарга, Засаг даргын Тамгын 
газрын дарга, Засаг даргын эрхлэх 
асуудлын хүрээний байгууллага, төрийн 
болон орон нутгийн өмчит хуулийн 
этгээдийн удирдлагаас гаргасан 
шийдвэр, батлан мөрдүүлж буй дүрэм, 
журам, заавар, төлбөр, хураамж 
тогтоосон баримт бичигтэй танилцаж, 
арга зүйн зөвлөгөө өгч, Авлигын 
индексийн судалгааны 2013 оны үр дүн, 
Улс төр, хууль хяналтын байгууллагын 
хүрээн дэх авлигын талаарх төсөөллийн 
судалгааны үр дүнг мэдээлэх ажлыг 
зохион байгууллаа. 

Нийслэлийн Баянгол, 
Сонгинохайрхан, Хан-
Уул дүүрэгт ажиллав

Эрх бүхий албан 
тушаалтнуудыг 
чадавхижуулах 

сургалтыг төвийн бүсэд 
үргэлжлүүлэв

урьдчилан сэргийлэх төлөвлөгөө 
боловсруулах, хэрэгжилтийг үнэлэх, 
төрийн байгууллагын ил тод байдлыг 
хангах болон хууль тогтоомжийг орон 
нутагт хэрэгжүүлэхэд үүсч буй хүндрэл 

бэрхшээл, эрх зүйн зохицуулалтыг 
боловсронгуй болгох асуудлаар санал 
солилцлоо.

Хувийн ашиг сонирхлын болон 
хөрөнгө, орлогын мэдүүлгийн 2014 
оны бүрдүүлэлтийн үйл ажиллагааг 
сайн зохион байгуулж, авлига, ашиг 
сонирхлын зөрчлийн эсрэг хууль 
тогтоомжийг хэрэгжүүлэхэд идэвх 
зүтгэлтэй ажиллаж байгаа Ч.Баянжаргал 
/Орхон аймаг/, Н.Буманцэцэг /Дархан-
Уул аймаг/, Ш.Ганчимэг /Сэлэнгэ 
аймаг/, М.Угтахбаяр /Булган аймаг/, 
А.Амарбаясгалан /Төв аймаг/ нарын 
эрх бүхий албан тушаалтныг Авлигатай 
тэмцэх газраас шагнаж урамшуулав.

Цаашид говийн болон зүүн бүсийн 
сургалтыг зохион байгуулахаар 
төлөвлөж байна.

“Авлигаас ангид, 
сайн засаглалын сайн 

санаачилга-2014” 
уралдаан зарлалаа

иргэний нийгмийн байгууллагуудад 
үлгэр дууриал болгоход уралдааны 
зорилго оршиж байгаа ажээ. Уралдаанд 
оролцох төрийн болон төрийн өмчит 
хуулийн этгээд, хувийн хэвшил, 
иргэний нийгмийн байгууллага нь энэ 
оны туршид авлига, ашиг сонирхлын 
зөрчлөөс урьдчилан сэргийлэх 
чиглэлээр авч хэрэгжүүлсэн үйл 
ажиллагаа, арга хэмжээний талаарх 
танилцуулга мэдээллээ 2014 оны 
12 дугаар сарын 3-ны өдрийн дотор 
Авлигатай тэмцэх газарт хүргүүлэх юм 
байна. 

Уралдааныг зохион байгуулагчдаас 
бүрдсэн тусгай хороо тодорхой шалгуур 
үзүүлэлтүүдийн дагуу шалгаруулалтыг 
хийж, нийт 7 байгууллага, 2 албан 
тушаалтныг тодруулна. Шилдэг 7 
байгууллага, 2 албан тушаалтанд тусгай 
шагнал олгох бөгөөд тэднийг улсын 
хэмжээнд алдаршуулах ажлыг зохион 
байгуулна. Шагналыг 2014 оны 12 
дугаар сарын 9-ний өдөр буюу Авлигын 
эсрэг олон улсын өдөр гардуулна.

Авлигатай тэмцэх газраас “Хүүхдийн 
шударга байдлын судалгаа”-г тав 
дахь удаагаа зохион байгууллаа. 
Энэ удаагийн судалгаанд Хэнтий, 
Өмнөговь, Завхан, Дорнод, Дорноговь, 
Ховд, Орхон аймаг болон нийслэлийн 
Сонгинохайрхан, Сүхбаа тар, Налайх 
дүүргийн ерөнхий боловсролын 
сургуулийн 7-11 дүгээр ангид сурч буй 
хүүхдүүдээс санамсаргүй байдлаар 802 
хүүхдийг сонгож хамруулсан юм.

МЭДЭЭ, МЭДЭЭЛЭЛ

Хүүхдийн шударга байдал ямар 
түвшинд байгааг тодорхойлох, цаашид 
хүүхдүүдийг шударга иргэн болгон 
төлөвшүүлэхийн тулд авч хэрэгжүүлбэл 
зохих, шударга бус хандлагаас нь 
урьдчилан сэргийлэх, соён гэгээрүүлэх 
ажлын чиглэлийг тогтоох зорилготой уг 
судалгаагаар хүүхдийн шударга байдал 
4.03 гэсэн дүнтэй гарсан нь өмнөх 
онуудынхаас өссөн эерэг үзүүлэлт 
болж байна. 

Хүүхдийн шударга 
байдлын түвшин өмнөх 

онуудынхаас өссөн 
дүнтэй гарчээ



Төгсгөл. Түрүүч нь I, III нүүрт

Монгол Улс хүн ам цөөн тул бүгд 
л нэгнээ танина, мэднэ. Бараг бүгд л 
хоорондоо хамаатан садан, ураг төрөл, 
нэг нутаг усныхан болж таардаг гээд 
онцлог их байдаг. Сонирхлын зөрчлийн 
тухай хууль гарч ирснээр л сонирхлын 
зөрч лийг ярьдаг болсон уу гэвэл хараахан 
үгүй. Бу сад хуулиудад ч хамаатан садан, 
гэр бү лийн хүмүүс нэг дор ажиллахгүй 
байх, нэг асуу далд төрийг төлөөлөхгүй 
байх гэх мэт зохицуулалтууд байсаар 
ирсэн. Тухайлбал “би болоод бид 
өөрсдийн ашиг сонирхлын үүд нээс 
биш төрийн ажлын ашиг сонирхлоор 
асуудалд хандаж байна” гэдгээ 
тайлбарлах, мэдэгдэх зохицуулалтууд 
шүүх засаглалын болоод худалдан авах 
ажиллагааны хууль тогтоомжид байдаг.

Сонирхлын зөрчлийн тухай хууль бол 
“Хэ рэв та гарцаагүй нөхцөлд өөрийнхөө 
ха маа ралтай хувь хүн, хуулийн 
этгээдийн эрх ашигт нийцсэн, эсвэл 
харшилсан ч бай, ямар нэг шийдвэр 
гаргах бол мэдэгдэж бай” л гээд байгаа 
юм. Үүнийг хэрэгжүүлэх хүсэл зориг 
байгаа бол жишээ нь, сумын Засаг 
дарга “Сум хөгжүүлэх сангийн хөрөнгөөр 
манай най  зын компани цэцэрлэг барих 
тендерт ялсныг батламжлахдаа хувийн 
ямар нэг ашиг сонирхлоор хандаагүй 
болно. Шийдвэр гаргах эсэх талаар 
шийдвэр өгнө үү” гээд дээд шат буюу 
ИТХ-даа хандахад л болно. Түүнээс өөр 
батламжлах эрхтэй хүн тэр суманд байх-
гүй л дээ. Сонирхлын зөрчлийн хуулийг 
хяз гаарладаг, хориглодог гэхээсээ илүү 
зохи цуулдаг хууль гэж ойлгох л чухал 
байна. Зүгээр л аливаа шийдвэр, үйл 
ажиллагаагаа ил байлга, айх хэрэггүй.

-Төрийн албан хаагчдын хөрөнгө, 
ор ло гын болон хувийн ашиг 
сонирхлын зөр чилтэй үйлдлийн 
талаар иргэдийн хяналт ямар түвшинд 
байна вэ? Тэдний зүгээс зөрчилтэй 
үйлдлийг мэдээлэх механизм 
хангалттай хэмжээнд бүрэлдэж 
чадсан уу?

-Уг нь бидний хяналтаас иргэдийн 
хяналт руу илүү ойртож байвал энэ 
хууль маань зөв хэрэгжлээ гэж харах 
ёстой. Иргэдээс сүүлийн үед сонирхлын 
зөрчлийн талаар гомдол мэдээ лэл 
ирүүлэх нь нэмэгд сэн. Гэхдээ “мэдээлэх 
механизм” гэх зүйл байж болохгүй 
байлгүй дээ. Хуучин нийгэмд бол байсан 
байх. Харин мэдээллээр шалгуулах 
эрхээ эдлэх бүрэн боломж бий.

-АТГ-ын хяналт шалгалтын онцло-
гийн талаар ярихгүй юу? Төрийн 
бусад хяналт шалгалтаас юугаараа 

ШИНЭ ХУУДАСАвлигатай тэмцэх газраас сар тутам 
эрхлэн гаргадаг мэдээллийн хуудас 2014 оны №0015

Ж.БАТСАЙХАН: АВЛИГАД ӨРТӨХ 
ЭРСДЭЛТЭЙ АЛБАН ТУШААЛТНУУД 

ХӨРӨНГӨ, ОРЛОГЫН МЭДҮҮЛЭГ ГАРГАНА

ялгаатай вэ?
-АТГ гэмт хэрэгтэй тэмцэх, илрүүлэн 

шалгахаас гадна зөрчилтэй бас 
тэмцдэг, шал гадаг чиг үүрэгтэй. Гэмт 
хэргийн шинж гүй боловч үйлдэл, эс 
үйлдэхүйгээрээ хууль зөрчсөн байвал 
шалгаж хариуцлага ярина гэ сэн үг. Төрийн 
бусад хяналт шалгалтаас онцгой ялгарах 
зүйлгүй гэж болно. Иргэд, байгууллагын 
өргөдөл, гомдлоор албан ту шаалтан 
санаатай болон санамсаргүйгээр хийх 
ёстой ажлаа хийхгүй байх (нүдээ аних 
гэдэг дээ), эсвэл хийх ёсгүй үйлдлээ 
мэдэн будилснаар хэн нэгэнд давуу 
байдал олгох гэх мэт ил, бодит хохирол 
харагдахгүй ч хуульд нийцэхгүй 
үйлдлүүдийг шалгаж нотолно гэсэн үг.

АТГ-ын хяналт шалгалтын нэг төрөл 
нь сонирхлын зөрчлийн асуудал. Багахан 
онцлог энд байж болох юм. Сонирхлын 
зөрчлийг ганцхан АТГ-ын ажилтан 
тогтоох гүй тохиолдлууд байна. Нийтийн 
албанд нийтийн болон хувийн ашиг 
сонирхлыг зохицуулах, ашиг сонирхлын 
зөрчлөөс урьд чи лан сэргийлэх тухай 
хуулийн 3 дугаар зүйлийн 3.1.11-д “ашиг 
сонирхлын зөрчилтэй гэж ойлгогдохуйц 
нөхцөл бай дал” гэж тухайн нийтийн 
албан тушаалтан өөрийн нэг ангид сурч 
байсан болон сурч байгаа этгээд, мөн 
гишүүнчлэлд нь хамаардаг холбоо, сан, 
хамтын шийдвэр гаргадаг байгууллага, 
тэдгээрийн гишүүд, нэг нутгийн хүн 
гэх зэрэг олон нийтийн зүгээс ашиг 
сонирхлын зөрчилтэй гэж ойлгохуйц 
этгээдтэй холбоотой асуудлаар үйл 
ажиллагаа явуулахыг” гэж заасан 
байна. “Олон нийт” гэдгийг хэсэг бүлэг 
хүн үү, сумын ихэнх иргэд үү, хамт 
олон уу, хэвлэл мэдээллийн хэрэгсэл 
үү? “Зөрчилтэй гэж ойлгохуйц” гэдгийг 
санал асуулгаар уу, эсвэл сонин сайтад 
их гарсан бол зөрчилтэй гэж ойлгосонд 
тооцох уу гэх мэт нарийн төвөгтэй зүйл 
байна аа. Үүн дээр л хуульчийн, АТГ-ын 
ажилтны ур чадвар харагдах учиртай. 

-АТГ-т гомдол, мэдээлэл гаргахад 
юуг анхаарах ёстой вэ?  

-Авлигатай тэмцэх газарт гомдол, 
мэдээлэл гаргахад ямар нэг саад учрах 
ёсгүй, гомдол мэдээлэл хүлээн авах 
төв ажиллаж байна. Иргэдээс ирж буй 
гомдол, мэдээллээс харахад “авлига” 
гэх цогц ойлголтыг авч өгөлцөх хээл 
хахуулийн гэмт хэрэгтэй адилтган ойлгох 
явдал элбэг байна. АТГ-аас иргэдийн 
өргөдөл, гомдолд онцгой анхаарч ирсэн, 
ямар нэг хэлбэрээр тусалж зөвлөөд, 
шалгаад хариуг хуулийн дагуу өгч 
ажиллаж байна.

Ярилцсан Г.Цолмон
(“Өнөөдөр” сонин)

Авлигатай тэмцэх газар төлөвлөгөөт 
ажлын хүрээнд Нийслэлийн 

Мэргэжлийн хяналтын газар /
НМХГ/-ын хэмжээнд авлига, ашиг 
сонирхлын зөрчлийн эсрэг хууль 
тогтоомжийн хэрэгжилтэд хяналт 

шалгалт хийв.
* * *

Авлигатай тэмцэх газар “Ил тод 
байдлыг дэмжих түншлэл” төрийн 

бус байгууллагын сүлжээтэй хамтран 
ажиллах харилцан ойлголцлын 

санамж бичгийг байгууллаа.
* * *

Авлигын эсрэг НҮБ-ын Конвенцийн 
II, V бүлгийн хэрэгжилтийн нөхцөл 

байдлыг үнэлэх зөвлөх үйлчилгээний 
тайлан буюу уг Конвенцид 

дотоодын хууль тогтоомж хэрхэн 
нийцэж буй талаарх үнэлгээний 

тайланг Авлигатай тэмцэх газар, 
НҮБ-ын Хөгжлийн хөтөлбөрийн 

“Иргэдийн оролцоотой хууль тогтоох 
ажиллагааг дэмжих нь” төсөлтэй 

хамтран 2014 оны 9 дүгээр сарын 
19-ний өдөр хэлэлцүүллээ.

* * *
Авлигатай тэмцэх газар нь 

Авлигын эсрэг хууль, Нийтийн 
албанд нийтийн болон хувийн 

ашиг сонирхлыг зохицуулах, ашиг 
сонирхлын зөрчлөөс урьдчилан 

сэргийлэх тухай хуулийн 
хэрэгжилтэд хяналт тавьж ажиллах 

чиг үүргийн хүрээнд Нийслэлийн 
Засаг даргын Тамгын газрын харъяа 

агентлагийн, мөн Санхүүгийн 
зохицуулах хорооны зарим албан 

тушаалтны хувийн ашиг сонирхлын 
болон хөрөнгө орлогын мэдүүлгийг 

хянан шалгаж байна.
* * *

Монгол Улсын Ерөнхийлөгч 
Ц.Элбэгдоржийн Австри Улсын 
Вена хотын Венийн олон улсын 

төвд хийсэн айлчлалын үеэр түүнд 
НҮБ-ын Мансууруулах бодис, гэмт 
хэрэгтэй тэмцэх албаны гүйцэтгэх 

захирал Юрий Федотов бараалхсан 
тухай тус албаны цахим хуудсанд 

мэдээлжээ. 
* * *

Авлигатай тэмцэх газраас 
нийслэлийн Баянгол, 

Сонгинохайрхан, Хан-Уул дүүрэгт 
авч хэрэгжүүлсэн авлигаас 

урьдчилан сэргийлэх, олон нийтийг 
соён гэгээрүүлэх арга хэмжээнд 

нийт 69 байгууллагын 1162 ажилтан, 
албан хаагч, иргэнийг хамруулж, 

сургалт зохион байгуулав.
 

НЭГ ӨГҮҮЛБЭРЭЭР

ДЭЛХИЙ ДАХИНД

AПEК-ийн дээд хэмжээний 
уулзалтаар авлигын асуудалд 
талууд санал нэгдэх ёстой 
хэмээн Хятад үзэж байна

Хятадын Гадаад хэргийн сайд Ван 
Юи хэвлэлийн бага хуралд мэдэгдэл 
хийх үеэрээ авлигатай тэмцэхийн тулд 
Бээжин хотноо зохион байгуулах APEC-
ийн дээд хэмжээний уулзалтаар талууд 
санал нэгдэж, гэрээнд гарын үсэг 
зурахыг уриалсан байна. 

Хятад Улс сүүлийн 2 жилийн 
хугацаанд авлигын эсрэг тууштай 
тэмцэж байгаа ч авлигач албан 
тушаалтнууд болон тэдний хөрөнгийг 
хилийн чанадаас эргүүлэн авах үйл 
ажиллагаанд хүндрэл үүсээд байгаа 
юм. Өнгөрөгч 7 дугаар сард Хятад Улс 
хууль бус хөрөнгөө авч хилийн чанадад 
гарсан авлигач албан тушаалтнуудаа 
шалгах зорилгоор авлигачдын хамгийн 
их зорих болсон Австрали Улстай 
хамтран “Үнэгийн ангууч” ажиллагааг 
эхлүүлснээ мэдэгдээд байсан юм. 

“Авлигын эсрэг асуудал бол 
талуудын анхааран хэлэлцэх асуудлын 
нэг байх болно. Хятад Улсын авлигатай 
тэмцэх чиглэлээр явуулж байгаа 
арга хэмжээ, чиг хандлагыг дэлхий 
анхаарч эхэлсэн” гэж Ван Юи хэлсэн 
байна. Тэрээр “Олон улсын хамтын 
нийгэмлэгээс хамтын ажиллагааны 
дэмжлэг авна гэдэгтээ найдаж 
байгаагаа хэлэхийн зэрэгцээ ялангуяа 
хууль бус хөрөнгөө авч хилийн чанадад 
гарсан албан тушаалтнуудыг тухайн 
улсаас буцаан авч ирэх үйл ажил-
лагаанд хамтрах шаардлагатай” гэж 
нэмж хэлэв. Хятадын хэвлэл мэдээл-
лийнхний дамжуулж байгаагаар тус 
улсын авлигач албан тушаалтнуудын 
хамгийн ихээр очдог улс бол АНУ, Канад, 
Австрали юм. Тус улсаас гадагшаа 
шил жиж буй мөнгөний хэмжээ асар их. 
Вашингтон хотноо байрлах “Дэлхийн 
сан хүүгийн шударга байдал” группээс 
гар гасан тооцооллоор 2002-2011 оны 
хоо ронд Хятадаас хууль бусаар 1.08 их 
наяд ам.доллар хилийн чанадад гарсан 
байна. 

Хөрөнгө, орлогын мэдүүлгээр 
Тайландын Ерөнхий сайд, 
Засгийн газрын гишүүд 
саятан болохоо харуулав

Төрийн эргэлт хийсний дараа цэр-
гийнх ний удирдаж буй Тайландын 
Засгийн газрын гишүүдийн мэдүүлж 
байгаагаар тэд чинээлэг болох нь 
харагдлаа. 

Өнгөрөгч баасан гарагт тус улсын 
Үндэсний авлигатай тэмцэх хорооноос 

Засгийн газрын 33 сайдын хөрөнгө, 
орлогын мэдүүлгийг танилцуулсан 
бөгөөд тэдний 25 нь сая ам. долларын 
хөрөнгөтэй байв. Сүүлийн арав гаруй 
жилийн хугацаанд Тайланд Улсын 
улс төр дэх голлох үүргийг авлига 
болон зүй бус аргаар баян чинээлэг 
болсон этгээдүүд гүйцэтгэж ирсэн юм.  
Тус улсын одоогийн Засгийн газар 
авлигатай тэмцэх үйл ажиллагаа, 
бодлогод ихээхэн анхаарал хандуулан 
ажиллаж байгаа ч зарим шүүмжлэгчийн 
үзэж байгаагаар авлигатай тэмцэхэд 
ашиглаж буй бодлого нь зөвхөн улс 
төрийн өрсөлдөгчдийнхөө эсрэг зэвсэг 
болгон ашигладаг хэрэгсэл хэмээн 
үзсээр байна. 

Цэргийн эргэлтийг удирдсан армийн 
командлагч, одоогийн Ерөнхий сайд 
Прают Чан-Очагийн хөрөнгө нь 128.6 
сая батт (3.9 сая ам. доллар), өр төлбөр 
нь 654745 батт байна. Хөрөнгийн 
мэдүүлэг гаргахад ашигладаг хууль 
тогтоомжийн дагуу мэдүүлэг гаргагч нь 
өөрийн эхнэр, нөхөр болон 21-ээс доош 
насны хүүхдийнхээ хөрөнгийг хамт 
мэдүүлэх ёстой байдаг юм. Өөрийнх 
нь мэдүүлснээр тэрээр гэр бүлийнхээ 
бусад гишүүнд 466.5 сая баттыг 
шилжүүлсэн байна. Армийн командлагч 
асан өнгөрсөн 9 дүгээр сарын сүүлээр 
тэтгэвэрт гарсан бөгөөд армиас жилд 
1.4 сая баттаар цалинжиж байсан юм. 
Үүнээс гадна түүний хөрөнгөд “Mer-
cedes Benz S600L”,  “BMW 740Li” зэрэг 
авто машин тус бүр нэг ширхэг, хэд 
хэдэн төрлийн үнэт, тансаг зэрэглэлийн 
цаг, бөгж, гар буу байжээ. 

Мөн Шадар сайд Придияторн Дуэ-
кула 1.32 тэрбум баттын өртөг бүхий 
хөрөн гөөр Засгийн газрын хамгийн баян 
гишүүн болж байгаа юм. Түүний хөрөнгө 
ихэвчлэн үл хөдлөх хөрөнгө, санхүүгийн 
хөрөнгө оруулалтаас бүрдэж байв. 
Тэрээр мөн гольфийн 5 клубт насан 
туршийн ги шүүнчлэл эзэмшиж байна. 
Гэхдээ түүний хөрөнгө 2001-2006 
оны хугацаанд засгийн эрхийг барьж 
байсан Ерөнхий сайд асан Таксин 
Шинаватрагийн 3 тэрбум ам.долларын 
хөрөнгөнөөс бага юм. 

Малайзын Авлигын эсрэг 
комисс бүтцийн авлигад 
дайн зарлав

Дарс, тамхины хууль бус наймаанд 
оролцож байсан Гаалийн газрын 
дарга болон зарим нэг албан хаагчийг 
баривчилснаар Малайзын Авлигын 
эсрэг комисс бүтцийн авлигатай 
тэмцэх шийдвэр гаргалаа. Тус газрын 
урьдчилан сэргийлэх асуудал эрхэлсэн 
орлогч дарга Датук Мустафар Али 

хэлэхдээ “Бай гууллагын нэгжээрээ, 
эсвэл газар, хэлтэс бүхэлдээ ашиг 
олохоор үгсэн тохиролцож үйлддэг 
зохион байгуулалттай авлига нь 
авлигын төрөл дотроо нэлээд хүндэд 
тооцогддог бөгөөд олж буй мөнгө нь их. 
Энэ үйлдлийн эсрэг одоо л арга хэмжээ 
авахгүй бол байдал хүндрэх төлөвтэй 
байгаа” гэж тэмдэглэжээ. 

Малайз дахь зохион байгуулалттай 
авлигын асуудал Индонези, Энэтхэг 
Улсын түвшинд хүрээгүй ч Авлигын 
эсрэг комисс нь цагдаагийн байгууллага 
болон бусад хууль хяналтын 
байгууллагуудтай хамтын ажиллагааг 
зохицуулах зэргээр зохих арга хэмжээ 
авч асуудлыг шийдвэрлэхээр ажиллаж 
байна хэмээн хятад хэлээр өдөр 
тутам гардаг “Наньян Сян Пау” сонинд 
ярилцлага өгөхдөө тэрээр дурдсан 
байна. 

Эрүүдэн шүүх болон авлига 
шууд хамааралтай

Хүний эрхийн асуудлын шинжээч 
НҮБ-ын гишүүн орнуудыг авлигатай 
тэмцэх ажилд хүчин чармайлт гаргахыг 
уриалав. Учир нь тэрээр эрүүдэн 
шүүх болон авлигын хооронд шууд 
хамаарал байгааг онцолсон байна. 
НҮБ-ын Эрүүдэн шүүхээс урьдчилан 
сэргийлэх дэд хорооны дар га Мальком 
Эванс тус хорооны жилийн тайланг 
Ерөнхий ассамблейн 3 дугаар хороонд 
танилцуулжээ. Эрүүдэн шүүхээс 
урьдчилан сэргийлэх дэд хорооны 
гаргасан тайланд дурдсанаар авлига 
өндөртэй улс орнуудад эрүүдэн шүүх, 
хэрцгий харьцах зэргийг илрүүлэх, 
эрүү гийн хариуцлага тооцох асуудал 
хэцүү байдаг нь эдгээрээс урьдчилан 
сэргийлэх асуудлыг ч хүндрүүлж байна 
гэжээ. 

Эрүүдэн шүүхээс урьдчилан сэргий-
лэх дэд хороо нь Ерөнхий ассамблейн 
Эрүүдэн шүүх болон бусад хэлбэрээр 
хэрцгий, хүнлэг бусаар буюу хүний нэр 
төрийг доромжлон харьцаж шийтгэхийн 
эсрэг конвенцийн зарим сайн дурын 
зүйл заалтуудын протоколын дагуу 
2002 онд байгуулагдсан юм. Тэрээр 
хо ригдлуудыг эрүүдэн шүүх, тэдэнтэй 
хэрц гий харьцах, тэднийг хатуу шийтгэх 
зэргээс урьдчилан сэргийлэх, таслан 
зогсоох чиглэлээр ажиллах зорилготой 
юм. НҮБ-аас өнгөрсөн 6 дугаар сард 
эрүүдэн шүүлтийн хохирогчдод 
хүндэтгэл үзүүлэх олон улсын өдрийг 
тэмдэглэн эрүүдэн шүүх явдлыг 
зогсоохыг бүх улс оронд уриалсан 
боловч эрүүдэн шүүх нь дэлхийн 
хэмжээнд анхаарал хандуулах асуудал 
хэвээр байна.

ХЯНАЛТ ШАЛГАЛТ

Авлигатай тэмцэх газрын 
Хяналт шалгалтын албаны 
дарга, ахлах комиссар Л.Сүх-

Очиртой ярилцав. 

-Авлигатай тэмцэх газар Нийс-
лэлийн Мэргэжлийн хяналтын 
газрын албан тушаалтнуудын 
хувийн ашиг сонирхлын болон 
хөрөнгө, орлогын мэдүүлгийг хянан 
шалгасан талаар мэдээллээ. Ямар 
зорилгоор энэ шалгалтыг хийсэн бэ?

-Ашиг сонирхлын зөрчлийн эсрэг 
хууль тогтоомж батлагдаад 2 жил гаруйн 
хугацаа өнгөрч байна. Энэ хугацаанд 
бид уг хуулийг сурталчлах, олон нийтэд 
ойлгон таниулах  талаар сургалт зохион 
байгуулах, гарын авлага, зөвлөмжөөр 
хангах зэргээр ажиллаж байсан. Харин 
хуулийг холбогдох байгууллага, албан 
тушаалтнууд хэрхэн хэрэгжүүлж байгаа, 
гарч буй хүндрэл бэрхшээл, зөрчлийг 

Л.СҮХ-ОЧИР: АТГ-ын өгсөн зөвлөмжийн дагуу 100 гаруй 
хяналтын байцаагчийг сэлгэн ажиллуулж байна 

арилгах талаар хяналт шалгалтын 
үйл ажиллагааг хэрэгжүүлэн ажиллаж 
байна. Энэ хүрээнд Нийслэлийн 
Мэр гэж  лийн хяналтын газарт хууль 
тогтоомжийг хэрхэн хэрэгжүүлж байгааг, 
мөн холбогдох албан тушаалтнуудын 
хувийн ашиг сонирхлын болон хөрөнгө, 
орлогын мэдүүлгийг хянан шалгасан. 
Хяналт шалгалтыг хэрэгжүүлж байгаа 
гол зорилго бол албан тушаалтнуудыг 
авлига, ашиг сонирхлын зөрчлөөс 
урьдчилан сэргийлэх, цаашлаад зөрчил 
үүсгэх нөхцөл байдлыг багасгах, хууль 
тогтоомжид заасан үүрэг, хариуцлагыг 
дээшлүүлэх, гаргасан зөрчил дутагдлыг 
арилгах болон хуулийн хэрэгжилтийн 
талаар зөвлөмж чиглэл өгч ажиллах 
явдал юм. 

-Шалгалтаар илрүүлсэн зөрчил 
дутагдал юу вэ? 

-Ганц Нийслэлийн Мэргэжлийн 
хянал тын газар гэлтгүй хяналт 
шалгалтад хамрагдаж байгаа төрийн 

байгууллагууд ашиг сонирхлын 
зөрчлийн эсрэг хууль тог тоомжийг 
хэрэгжүүлэхдээ нийтлэг хэд хэдэн 
зөрчлийг гаргаж байна. Хуульд нийтийн 
албанд томилогдохоор нэр дэвшсэн 
этгээдийн хувийн ашиг сонирхлын 
урьдчилсан мэдүүлгийг Авли гатай 
тэмцэх газарт хүргүүлж хянуулсны 
дараа тухайн албан тушаалтныг 
томилох эрх үүсдэг байхаар заасан. 
Гэтэл мэ дүүлгийг хянуулахгүйгээр 
томилох, мате риалыг нь ирүүлсэн 
боловч тус газраас дүгнэлт гаргаагүй 
байхад урьд чилж томилох, түүнчлэн 
албан тушаалтнуудын хувьд албан 
үүргээ гүйцэтгэхдээ ашиг сонирхлын 
зөрчил үүссэн, үүсч болзошгүй нөхцөл 
байдалд албан үүргээ гүйцэтгэхээс 
татгалзаж, мэдэгдэл тайлбар гаргах 
үүргийг хэрэгжүүлэхгүй байгаа нь 
цаашлаад авлига, ашиг сонирхлын 
зөрчилд өртөх магадлалтай байна. 

Төгсгөл нь VIII нүүрт

@KhadkhuuV
АТГ зарим хүний дургүйг хүргээд 
байгаа бололтой. Авлигачин биш, 
шударгаар хөдөлмөрлөж байвал 
энэ газартай орооцолдохгүй байж 
болох биш үү.

@NenSoniuch
АТГ-ыг юунд нүд үзүүрлэв? 
Төрлөөрөө сүрэглэн төсвөөс 
зулгаах “Акул”-уудыг агналаа 
гэж тэр үү? “Жараахай” гохдоод 
ажилгүйгээрэ дуудуулаад сууж 
байх юм уу?

@enkhbat_
Номин Баярсайхан АТГ нь 
шалгасан аймшигт жилvvд 
эхэллээ гэсэн. Урьд нь та нар 
огт шалгуулдаггүй луйварддаг 
аймшиггүй он жилүүдэд амьдарч 
байсан.

@batupu
АТГ ард түмнийг айдастай 
амьдруулж байна ч гэх шиг. Авлига 
авч, хулгай хийсэн хүмүүс л 
айдастай байдаг байх даа.

@AmartuvshinD
УИХ-ын гишүүн Д.Дондогт 10 
жилийн ял өгсөн гэж байна. АТГ-
ыг ажлыг нь хийлгэ л дээ. Авлига 
Монголыг муухай харагдуулж 
байгаа нь үнэн шүү дээ.

@TumurTungalag
АТГ хэлмэгдүүлдэг гэх үгсийг 
зөвхөн айх юмтай албан 
тушаалтнууд амнаасаа унагадаг 
бололтой.

@BazarsadL 
Авлигачид, айдас тээсэн хамсаатан 
нар нь л АТГ-ыг араандаа 
зуучихаад боргоогоод байна гэж 
боддог. Буруу юу зөв үү?

Авлигатай тэмцэх 
газрын талаар нийгмийн 
мэдээллийн сүлжээнд...

ХЯНАЛТ ШАЛГАЛТ

дагнан хэрэгжүүлж нэг бүс нутагт 
10 буюу түүнээс дээш жил ажиллаж 
байгаа нь авлига, ашиг сонирхлын 
зөрчил үүсэх нөхцөл байдал бий 
болох эрсдэлтэй байна. Тухайлбал, 
Нийслэлийн Мэргэжлийн хяналтын 
газрын Эрүүл мэнд, боловсрол, соёлын 
хяналтын хэлтсийн боловсролын 
хяналтын улсын байцаагч нь сургуулийн 
өмнөх насны боловсролыг хариуцан 
нийслэл, дүүргийн цэцэрлэгүүдийн үйл 
ажиллагаанд хяналт тавьж ажилладаг 
бөгөөд ганцаараа уг хяналтын үйл 
ажиллагааг 10 гаруй жил хэрэгжүүлэн 
ажилласан байна. Энэ нь зөвхөн 
нэг албан тушаалтан бүх дүүргийн 
улсын болон хувийн цэцэрлэгийн 
үйл ажиллагаанд дангаараа хяналт 
шалгалтыг хэрэгжүүлэн ажилласан 
гэсэн үг. Бид Нийслэлийн Мэргэжлийн 
хяналтын газарт зөвлөмж, чиглэл 
хүргүүлсний дагуу тус газраас 
нийслэл, дүүргийн хэмжээнд 100 гаруй 
хяналтын улсын байцаагчийг сэлгэн 
ажиллуулахаар шийдвэрлэж, Авлигатай 
тэмцэх газраар уг албан тушаалтнуудын 
хувийн ашиг сонирхлын урдьчилсан 
мэдүүлгийг хянуулаад байна. 

Авлигатай тэмцэх газар албан тушаалын гэмт хэргийн болон 
ашиг сонирхлын зөрчил бүхий үйлдлийн талаарх гомдол, 
мэдээллийг 1800-1969 дугаарын утсаар хүлээн авч байна

Л.СҮХ-ОЧИР: АТГ-ын өгсөн 
зөвлөмжийн дагуу 100 гаруй хяналтын 
байцаагчийг сэлгэн ажиллуулж байна 

Төгсгөл. Түрүүч нь I нүүрт

Ялангуяа хяналт шалгалтын 
ажлыг хэрэгжүүлж байгаа албан 
тушаалтнуудын хувьд ашиг сонирхлын 
зөрчил үүсэх нөхцөл байдал бий 
болсон тохиолдолд тухайн албан 
үүргийг гүйцэтгэхээс тат гал зах, мөн 
албан үүргийг гүйцэтгэхэд хөндлөнгөөс 
нөлөөлсөн аливаа дарамт шахалтын 
талаар мэдэгдэх үүргийг төдий-
лөн хэрэгжүүлж ажиллахгүй бай на. 
Шүүгч нар хүртэл шүүн таслах үйл 
ажиллагаагаа хэрэгжүүлэхдээ  хөнд-
лөнгөөс нөлөөлсөн аливаа асууд лын 
талаар байгууллагадаа  мэдэгдэн ажил-
лах болсон шүү дээ. Ингэж албан үүргээ 
гүйцэтгэхэд хөндлөнгөөс нөлөөлсөн 
аливаа дарамт шахалтын талаар 
мэдэгдсэнээр албан тушаалтан та ашиг 
сонирхлын зөрчлөөс хамгаалах, эрсдэл 
үүсэх нөхцөлийг багасгаж байгаа юм. 

-Нийслэлийн Мэргэжлийн хянал-
тын газрын байцаагч нарын ажлын 
байрыг сэлгэж ажиллуулах зөвлөмж 
хүргүүлсэн байсан. Ингэж сэлгэх 
нь ашиг сонирхлын зөрчлийг хэр 
хэмжээгээр багасгаж чадах вэ?

-Нийслэлийн Мэргэжлийн хяналтын 
газарт хяналт шалгалт хийхдээ бид 
авлигад өртөх эрсдэл өндөртэй нийт 
187 албан тушаалтны судалгааг 
гаргуулан авч хянан үзэхэд 38 албан 
тушаалтан буюу 20 хувь нь 11 жил,  96 
албан тушаал тан буюу 51 хувь нь 5-10 
жил тухайн байгууллагад ажиллаж,  
хяналт шалгалтын нэг төрлийн чиг 
үүргийг хэрэгжүүлж дагнан ажилласан 
байна. Хяналт шалгалтын чиг үүргийг 


